
ABSTRAK

Pakaian tradisional, masyarakat Rungus mengalami perubahan yang
ketara pada masa kini dan menyebabkan perubahan drastik terhadap
pembuatan pakaian tradisi tersebut. Oleh itu, kajian ini memberi penekanan
kepada aspek perubahan aksesori dan motif pakaian tradisional masyarakat
Rungus di Sabah. Selain itu, kajian ini meneliti keaslian aksesori dan motif
pakaian tradisi ini. Kajian ini juga turut mengupas faktor perubahan aksesori
dan motif pakaian tersebut. Berdasarkan dapatan kajian, maklumat ini
memberi sumbangan kepada masyarakat Rungus untuk mempelajari dan
mendalami maksud motif tradisional dan seterusnya berusaha untuk

mengekalkan keaslian pakaian tersebut.

ABSTRACT

Traditional clothing, of Rungus community experienced a
significant change and cause drastic changes to the traditional garment
manufacturing. Therefore, these studies emphasize the change of
accessories and motifs of traditional clothing of Rungus community in
Sabah. In addition, this study examines the authenticity of accessories and
motifs of this traditional costume. This research also explores factors
change the accessories and clothing motif. This information contributes
to the Rungus community to learn and explore the meaning of traditional

motifs and work to maintain the authenticity of the article.

BAB 1

PENDAHULUAN

1.1PENGENALAN

Menurut Bobbie Kalman dalam bukunya yang bertajuk;
Apa Itu Budaya (2009) menjelaskan budaya merupakan cara hidup
manausia yang memperlihatkan pakaian; makanan; bahasa yang
digunakan; sejarah yang diberitahu dan cara manusia menyambut setiap
perayaan. Kesemua cara ini diperlihatkan melalui seni; musik dan
penulisan. Tambahan beliau lagi budaya merupakan akar utama asal
setiap nenek moyang, yang mana ia menceritakan kepercayaan dan apa

yang menunjukkan perbezaan budaya dari masyarakat yang lain.

Selain itu, budaya turut menghasilkan produk budaya iaitu
kebudayaan yang dilakukan dan dicipta oleh manusia. Namun
demikian, budaya juga turut mengalami perubahan seiring dengan
perkembangan zaman yang dimulai dengan kebudayaan tradisional,
kebudayaan peralihan hingga kebudayaan moden. Perubahan budaya

ini terjadi apabila terdapat unsur-unsur perbezaan dan menyebabkan

perubahan apabila keadaan yang tidak sesuai dengan fungsi
kehidupannya. Pakaian tradisional kaum Rungus merupakan satu
produk kebudayan yang diwarisi. Pakaian ini merupakan satu intipati
penting dalam.sesebuah kebudayaan. Ini kerana, setiap kaum
mempunyai pakaian tradisional yang tersendiri dan berbeza antara satu
sama lain. Perbezaan setiap pakaian tersebut membawakan pengertian
dan nilai estetika yang tersendiri. Melalui perbezaan ini, setiap kaum
akan dapat mengenali kebudayaan kelompok etnik yang lain.Menurut

Ambrose dan Paine ( 1993);

“..textile collection can be divine into two groups, flat

and 3-Dimension..”.

(Ambrose & Paine 1993)

Melalui petikan tersebut, kajian yang dijalankan oleh
pengkaji dapat dikaitkan dalam 2 demensi yang berbeza dan
membawakan maksud dan cara penggunan. Ini kerana, bagi kaum
rungus ini, pakaian ini melambangkan status kekayaan dalam satu
kelompok masyarakat. Hal ini demikian, penghasilan pakaian
tradisional ini mempunyai kos yang tinggi serta hanya segelintir

masyarakat yang mampu menghasilkan pakaian tradisionl ini.

Rekaan pakaian tradisional Rungus ini sangat ringkas, hanya

menggunakan warna hitam sebagai warna asas. Pakaian tradisional ini



terbahagi kepada 3 bahagian iaitu baju yang menutupi paras dada
hingga ke pinggang yang diberi nama sebagai banat tondu berserta
penutup bahu dan dilengkapi dengan sarung sehingga paras lutut diberi

nama tapi rinugading.

Setiap corak tenunan pakaian tradisional rungus ini terbahagi
kepada tiga jenis iaitu Rinugading, tinongkupan dan sinombitan. Setiap
corak ini pula memainkan peranana dalam penawaran harga kepada
orang ramai. Ini kerana semakin sukar pembuatan corak tersebut

semakin tinggi harga yang dikenakan.

1.2 LATAR BELAKANG KAJIAN

Masyarakat Rungus merupakan salah satu kumpulan etnik
yang mendiami kawasan Kudat, Kota Marudu, Pitas dan Kota
Kinabalu. Masyarakat Rungus. Menurut Dr. Jacqueline Pugh (1987) ,
institut linguistik melaporkan bahawa Rungus termasuk dalam bahasa
Austronesia keturunan Borneo. Semakin lama bahasa tersebut dikenali
sebagai momogun, dusun dayak, momogun atau memagun tetapi

kadang kala turut dipanggil sebagai Rungus atau Rungas.

Menurut lagenda yang diceritakan dari generasi ke generasi

seterusnya Rungus ini dipercayai berbangsa momogun Rungus yang

berasal daripada tamadun nunuk ragang. Kedatangan nunuk ragang ini
diasaskan oleh seorang lelaki yang dianya oleh saudara kandungnya
sendiri disebabkan mempunyai pelbagai kemahiran seperti pakar dalam
membuat pelbagai jenis senjata yang mempu membunuh binatang yang

sering menyerang kawasan tempat tinggal mereka.

Masyarakat Rungus ini dikenali sehingga kini disebabkan
oleh kepandaian mereka dalam menghasilkan kraftangan menggunakan
manik, tembaga, seramik dan gong. Kepakaran tersebut yang
membawakan kepada penghasilan pakaian tradisional yang sehingga
kini masih dikekalkan dari segi pembuatan dengan menggunakan
aktiviti tenuan tangan yang dipanggil sebagai babaal. Sementara itu,
menenun ini dipanggil sebagai mangavol dimana masyarakat Rungus
itu sendiri yang akan bermain dengan benang untuk membentuk satu
motif menjadikan kepada sarong wanita yang masih digunakan

sehingga kini oleh masyarakat Rungus.

Motif yang dihasilkan pada pakaian tradisional ini dan
aksesori adalah berinspirasikan mitos masyarakat Rungus. Mereka
percaya dengan menggunakan motif binatang yang dibunuh oleh
seorang lelaki boleh melindungi mereka daripada segala bahaya seperti
serangan binatang yang mengakibatkan kemusnahan harta benda. Oleh
itu masyarakt Rungus mengabadikan cerita kekuatan pemuda tersebut

dengan menghasikan motif tinongulun (orang) pada permukaan



sulaman manik pinakol untuk memberikan mereka semangat

keberanian dalam menghadapi pelbagai dugaan.

Bagaimanapun motif tersebut tidak lagi seperti motif-motif
yang terdapat pada permukaan pakaian tradisional Rungus, malah
mengalami perubahan dan perubahan ini yang menarik minat pengkaji

untuk menjalankan kajian.

1.3 PERMASALAN KAJIAN.

Pengkaji mendapati terdapat perubahan yang berlaku
terhadap pakaian tradisional kaum rungus di Kudat, Sabah. Pakaian
wanita rungus mengalami perubahan dari segi motif dan hiasan
sehingga mengakibatkan keaslian pakaian tersebut semakin pudar. Dari
segi pengunaan pula, pakaian tersebut digunakan pada musim perayaan
seperti pesta menuai ( kamataan) dan pada majlis-majlis tertentu seperti
majlis perkahwinan dan memberi penghormatan terakhir kepada si

Mati. Antara masalah yang menjadi persoalan kepada pengkaji ialah ;

a) Motif terhadap Tapi (sarong) pakaian mempunyai
perbezaan yang ketara, walaupun berasal dari kategori
yang sama.

b) Penghasilan aksesori pakaian tradisional tidak lagi

menggunakan kaedah tradisional.



c) Apakah yang menyebabkan aksesori dan motif pada

pakaian tradisional ini berubah.

1.4 OBJEKTIF KAJIAN

Mengenalpasti pakaian tradisional Rungus;

Mengkaji faktor yang mengakibatkan perubahan terhadap
aksesori dan motif pakaian tradisioal;

Menganalisa  kecenderungan  perubahan  pakaian

tradisional pada masa Kini.

1.5 HIPOTESIS

a)

b)

Disebabkan oleh kekangan mendapatkan bahan-bahan
asli penghasilan pakaian tradisional, telah mempengaruhi
cara penghasilan pakaian tradisional ini.

Peningkatan ilmu pengetahuan dalam penghasilan motif
tenunan pakaian, telah melahirkan motif baru dalam
tenunan pakaian tradisional kaum wanita Rungus.
Mengambil masa yang lama untuk memakai aksesori dan

pakaian tradisional ini mengakibatkan berlaku perubahan



yang ketara dalam penghasilan aksesori pakaian

tradisional Rungus.

1.6 KEPENTINGAN KAJIAN

Berdasarkan pembacaan yang dilakukan oleh pengkaji, kajian

ini belum pernah dilakukan oleh pengkaji lepas yang mana kajian lepas

hanya menfokuskan kepada pemeliharaan pakaian tradisional.

Sebaliknya kajian ini merangkumi penghasilan pakaian tradisional

Rungus dan faktor yang menyebabkan perubahan penghasilan pakaian

tradisonal. Antara kepentinganya ialah;

a)

b)

Pengkaji-pengkaji yang lain, akan mengunakan kajian
pengkaji sebagai bahan rujukan untuk mengetahu lebih
lanjut  mengenai  perubahan dan faktor yang
mempengaruhi aksesori dan motif pakaian tradisional
Rungus ini.

Masyarakat tempatan dan masyarakat luar, akan
mengetahui lebih lanjut mengenai warisan kaum Rungus

di Sabah.



c) Genarasi masa kini akan dapat membuat perbandingan
diantara pakaian tradisional yang asli mahupun yang

telah diubah suai.

1.7 LOKASI KAJIAN

Lokasi kajian ialah kawasan Kudat Sabah, kawasan ini
dipilih disebabkan penduduk kaum rungus tinggal tetap di kawasan
tersebut. Selain itu juga, penduduk yang menetap di kawasan tersebut
masih giat menghasilkan pakaian tradisional dengan kaedah tradisi iaitu
secara tenunan atau ‘zovoron’. Di samping itu, kawasan ini juga amat
popular dalam pencarian pakaian tradisional yang masih mempunyai
nilai-nilai keaslian. Pendek kata kawasan ini merupakan pusat

penghasilan pakaian tradisional Rungus.

Pengkaji juga akan bertindak untuk membuat pemerhatian di
kawasan kampung yang berdekatan dengan lokasi kajian untuk

membuat perbandingan terhadap motif-motif yang dihasilkan.

1.8LIMITASI KAJIAN.

Sepanjang kajian ini dilakukan pengkaji akan menghadapai

beberapa masalah antaranya ialah;



a) Responden yang akan ditemu ramah lebih mahir
berbahasa ibunda daripada bahasa Melayu.

b) Kekangan masa.

c) Tidak ramai penduduk yang akan memperlihatkan
pakaian tersebut kecuali pada masa perayaan dan majlis-

majlis yang akan berlansung.

1.9 SKOP KAJIAN

Skop kajian pengkaji tertumpu kepada masyarakat Kaum
Rungus, yang berada di kawasan kampung Tinangol Kudat dan
kampung Toporoi, Kota Marudu Sabah. Ini kerana, kaum Rungus di
kawasan tersebut masi bergiat aktif dalam pembuatan pakaian
tradisional melalui kaedah tradisional. Tambahan pula, kampung
Tinangol Kudat merupakan lokasi pelancongan yang terkenal di Daerah

Kudat Sabah.

Ini akan memudahkan bagi pengkaji melihat dan memerhati
cara kerja masyarakat Rungus dalam penghasilan pakaian tradisional

dan aksesori pakaian.



BAB 2

SOROTAN KESUSATERAAN

2.1 PENGENALAN

Dalam bab ini, membincangkan tentang kajian lepas yang
mempunyai kaitan dengan kajian pengkaji untuk membuktikan perkara
yang dikaji oleh pengkaji belum dikaji oleh pengkaji yang lepas. Selain
itu, serotan kesusasteraan ini juga digunakan untuk membuat kerangka
kerja kajian yang akan menjadi panduan dan bimbingan kajian ini.
Terdapat beberapa buah buku dan tesis serta keratan akhbar yang telah
dipilih untuk dijadikan sorotan kajian dalam kajian ini seperti mana

yang terdapat dibawabh ini.

